
PER PROCEDUREN TEKNIKE PER KRYERJEN E PAGESES
NE RASTET E KALIMIT TE PASURIVE TE PALUAJTSHME

Né mbéshtetje té nenit 102, pika 4, té Kushtetutés sé Republikés sé Shqipérisé, té nenit 7, pika 2,
té ligjit nr. 8678, daté 14.5.2001, “Pér organizimin dhe funksionimin e Ministrisé sé Drejtésisé”, té
ndryshuar, té nenit 105, pika 4, té ligjit nr. 110/2018, “Pér noteriné”, ministri i Financave dhe Ekonomisé dhe
ministri i Drejtésisé

UDHEZOJNE:

1. Noteri duhet té keté llogari rrjedhése té posagcme prané bankave té nivelit té dyté né
Republikén e Shqipérisé, té dedikuar pér kryerjen e transaksioneve financiare né funksion té veprimtarisé
noteriale, sipas nenit 68 té ligjit pér noteriné. Llogaria e posacme e noterit mund té shérbejé, kur e kérkojné
palét, edhe né rastet e akteve té tjera noteriale, té cilat nuk kané pér objekt kalimin e pronésisé, por
pérmbajné detyrime ndérmijet paléve.

2. Llogaria e posagme bankare e noterit né bankat e nivelit t& dyté éshté llogari “ESCROW” dhe
nuk gjeneron interesa. Ajo éshté llogari e ndryshme nga llogaria bankare gé noteri pérdor si person fizik ose
si individ.

3. Kur palét paragiten para noterit pér lidhjen e kontratés sé kalimit té sé drejtés sé pronésisé té
pasurisé sé paluajtshme, noteri informon paraprakisht palét pér detyrimin ligjor pér pagimin e ¢mimit té
pasurisé sé paluajtshme, objekt kontrate népérmjet llogarisé bankare té posagme té noterit.

4. Noteri verifikon pronésiné e palés shitése né regjistrin elektronik té pasurive té paluajtshme
dhe i bashkélidh aktit noterial njé kopje té pérmbajtjes pérkatése té kétij regjistri, té tillé, por jo vetém, si: leja
pér kryerjen e transaksionit, kartela e pasurisé sé paluajtshme, si dhe harta treguese.

5. Pas hartimit té aktit noterial pér kalimin e pronésisé sé pasurisé sé paluajtshme, noteri kryen
veprimet sipas ligjit né fugi pér noteriné. Pas nénshkrimit té aktit noterial nga klientét dhe noteri dhe vulosjes

sé tij sipas procedurés pérkatése, noteri u kérkon klientéve té paguajné ¢mimin e pasurisé sé paluajtshme té



dakordésuar sipas pércaktimeve né aktin noterial, né llogariné bankare t& posagme té noterit, duke i pajisur
me té dhénat e sakta né lidhje me emértimin dhe numrin e llogarisé bankare. Pér justifikimin e veprimeve
bankare té transferimit té vlerés pérkatése, pala paraget prané bankés njé kopje té aktit noterial t& nénshkruar
nga palét dhe noteri dhe té vulosur nga ky i fundit, i cili administrohet nga banka.

6. Pala provon pagimin e ¢mimit té pasurisé sé paluajtshme né llogariné e posagme bankare té
noterit népérmjet paraqitjes sé dokumentit pérkatés bankar.

7. Pas marrjes sé dokumentit bankar gé& provon pagimin e ¢mimit té kalimit té pasurisé sé
paluajtshme né llogariné e posagcme bankare té noterit, ky i fundit kryen procedurat ligjore pér regjistrimin e
aktit noterial né Drejtoriné Rajonale t& Agjencisé Shtetérore té Kadastrés, gé administron regjistrin ku
ndodhet pasuria e paluajtshme, sé bashku me njé kopje té dokumentit bankar gé konfirmon kryerjen e kétij
transaksioni, me géllim kalimin e pronésisé sé pasurisé sé paluajtshme dhe pajisjen me dokumentet e
pronésisé né emrin e blerésit.

8. Nése konstatohet se ka tatim pér t’u paguar, me pélgimin me shkrim té palés shitése ose sipas
specifikimeve né aktin noterial, noteri transferon nga shuma e depozituar né llogariné e posagme bankare nga
blerési, vlerén e tatimit té kalimit té sé drejtés sé pronésisé mbi pasurité e paluajtshme, sipas legjislacionit né
fugi pér tatimin e té ardhurave, né llogariné bankare té Drejtorisé Rajonale té Agjencisé Shtetérore té
Kadastrés dhe paraget dokumentin bankar gé konfirmon kryerjen e transaksionit né Drejtoriné Rajonale té
Agjencisé Shtetérore té Kadastrés pér regjistrimin e pasurisé sé paluajtshme dhe pajisjen me dokumentet e
pronésisé né emér té blerésit.

9. Noteri, brenda 24 oréve nga marrja né dorézim e certifikatés sé pronésisé né emér té blerésit,
transferon né llogariné bankare té shitésit, shumén e depozituar nga blerési né llogariné e posagme bankare,
duke zbritur komisionin bankar té aplikuar nga banka pér transfertén e kryer, si dhe vlerén e tatimit té kalimit
té sé drejtés sé pronésisé mbi pasurité e paluajtshme nése pagesa e tatimit éshté béré nga noteri.

10. Nése ¢mimi i pasurisé sé paluajtshme éshté réné dakord nga palét gé té paguhet me késte,
nése palét nuk kané kryer specifikime té tjera né aktin noterial, noteri bén transferimin e késtit, brenda 24
oréve nga momenti i plotésimit té kushteve t& méposhtme:

a) noteri ka marré njoftimin se akti noterial i kalimit t& pronésisé éshté regjistruar né
Agjenciné Shtetérore té Kadastrés;
b) blerési ka transferuar késtin né llogariné e posacme té noterit.

11. Transferimi i késtit té fundit nga llogaria e posagme e noterit né llogariné bankare té palés
shitése, kryhet nga ana e noterit, brenda 24 oréve nga marrja né dorézim e certifikatés sé pronésisé né emér té
blerésit.

12. Transferimi i shumés pérkatése nga llogaria e posagme bankare e noterit né llogariné e
shitésit, béhet nga noteri né pérputhje me rregullat pérkatése bankare.

13. Cdo veprim né lidhje me llogariné e posacme bankare duhet té& kryhet personalisht nga
noteri, né pérputhje me parashikimet ligjore dhe nénligjore. Né rast se noteri pezullohet nga detyra, ndérron
jeté, arrestohet ose ndaj tij vendoset njé masé sigurimi gé pamundéson ushtrimin e detyrés, Dhoma

Kombétare e Noterisé cakton me vendim té arsyetuar njé noter zévendésues pér té ekzekutuar kontratat e



shitjes té ndodhura né proces, né ményré qé té keté mundési té disbursojé shumat e depozituara né llogariné e
noterit pasi té kené pérfunduar procedurat sipas ligjit.

14. Né asnjé rast, noteri nuk mund té kryejé térhegje nga llogaria e posagme bankare, por vetém
transferime né llogarité bankare té paléve, sipas parashikimeve té akteve noteriale té kryera.

15. Pér kryerjen e transaksioneve financiare sipas kétij udhézimi, noteri nuk mund té pérdoré
llogarité e tjera né emrin e tij apo té biznesit. Né rast se transferohen né kéto llogari, noteri &shté i detyruar ta
kthejé menjéheré transaksionin e kryer né adresén nga kané ardhur. Cdo veprim tjetér i noterit, né
kundérshtim me kété udhézim, konsiderohet shkelje e réndé dhe pérbén shkak pér procedimin disiplinor,
sipas ligjit.

16. Shumat e depozituara né llogariné e noterit mbahen vetém pér llogari té paléve, pér té cilat
jané marré dhe mbahen kéto para. Veprimet pérmbarimore dhe/ose ato té administratés tatimore gendrore ose
vendore, me géllim ekzekutimin e detyrimeve té noterit kundrejt paléve té treta, nuk mund té shtrihen mbi
kété llogari bankare té posagcme té dedikuar pér kryerjen e transaksioneve financiare pérkatése sipas ligjit pér
noteriné.

17. Udhézimi i pérbashkét nr. 6915/2, daté 30.1.2012, i ministrit té Drejtésisé dhe i ministrit té
Financave, “Mbi procedurat teknike pér derdhjen e pagesés sé tjetérsimit né llogariné bankare té noterit”,
shfugizohet.

18. Ngarkohen Ministria e Drejtésisé, Ministria e Financave dhe Ekonomisé, Dhoma Kombétare
e Noterisé dhe noterét pér ndjekjen dhe zbatimin e kétij udhézimi.

Ky udhézim hyn né fugi pas botimit né Fletoren Zyrtare.

MINISTER | DREJTESISE
Etilda Gjonaj (Saliu)

MINISTER | FINANCAVE
DHE EKONOMISE

Anila Denaj

Botuar ne F.Zyrtare 171/2020
Dale nga shtypi me 25.09.2020



